XABIER COMESANHA PEREIRA

Nace en  BREMENHAVEN ( Alemaña ) o 27 de Maio de 1968.

Comeza os seus primeiros estudios musicais á idade de 11 anos, con D. José Iglesias Ramilo na Banda de Música "Unión Musical de Valladares ", ingresando no Conservatorio Superior de Música de Vigo na especialidade de Saxofón con D. Celso Otero Covelo.
Na actualidade exerce de Director da Banda de Música Municipal de A Estrada, Director do Conservatorio Profesional de Música, Director da Orquestra do Conservatorio, Director da Coral Polifónica Estradense e Director da Coral Polifónica de Soutomaior .
CURRÍCULO

Titulado Superior na especialidade de Saxofón.

Diplomas e certificados:

· Cursos de Pedagoxía musical activa.

· Sete cursos de perfeccionamento do Saxofón. 

· Varios cursos de perfeccionamento do clarinete.

· Un curso de trompeta asistindo como oínte.

· Dous cursos de perfeccionamento de Dirección de Bandas de Música e de Dirección de corais.

· Realiza estudos de Composición  con D. Rogelio Groba .

· Realiza estudos durante oito cursos co mestre D. Antón García Abril.
· En 1991 realeza un  curso de perfeccionamento de Música de cámara, co cuarteto de saxofóns alemán " THE RASCHER QUARTET ".
· No ano 2001 participa no IV curso internacional Manuel Quiroga na especialidade de Dirección Coral, baixo a dirección do catedrático decano da academia rusa " GNESSIN" de Moscú  D. Georgui Fedorenko.

· En Agosto do ano 2001 asiste como alumno activo ás ensinanzas de Sinfonismo e Música actual impartidas por D. Antón García Abril e Maximino Zumalave no XLIV curso Universitario Internacional de Música Española " MÚSICA EN COMPOSTELA", curso que repite nos anos: 2002, 2004 y 2007.

· No  ano 2001 participa no primeiro curso de composición organizado pola Escola de Altos Estudios Musicais como alumno activo, co compositor D. Antón García Abril. No  2002  participa no segundo curso  e a partir desa data continúa como alumno activo de composición.

· En novembro de 2001 e maio de 2002 asiste como alumno activo ao curso de Técnica Xeral da Composición, desenvolvido no Real Conservatorio Profesional de Música "MANUEL DE FALLA", impartido polo mestre D. Antón García Abril.

· Durante o curso escolar 2001-02 asiste a clases de perfeccionamento do Saxofón co cuarteto "THE ÁMSTERDAM SAXOPHONE QUARTET", sendo as clases impartidas na Escola de Altos estudios musicais de OPORTO ( Portugal)

Centros de estudios académicos musicais:

· Conservatorio Superior de Música de Vigo.

· Conservatorio Superior de Música de A Coruña.

· Conservatorio Superior de Música " Amigos do País " Santiago de Compostela.
· Conservatorio Superior de Música de Coimbra.

· Escola de Altos Estudios Musicais ( Santiago )

· Escola de Altos Estudios Musicais de OPORTO ( Portugal )

· Real Conservatorio Profesional de Música " MANUEL DE FALLA "
Historia laboral
· Dende o ano 1.981 foi solista na Banda de Música " Unión Musical de Valladares".
· No ano 1.985 forma unha coral infantil chamada "VELAIVAI" no colexio público de Valladares, estando á fronte desta coral como Director dous anos e coa que gaña varios concursos de corais infantís.

· No mesmo ano forma a " BANDA ESCOLA DE MÚSICA DE BEADE", facendo a súa presentación oficial ao público en Novembro de 1.988.

· Realizou diversos concertos coa Orquestra de Cámara de Vigo, actuando como percusionista.
· Formou parte da Coral Polifónica de Valladares, cantando nesta na calidade de Barítono.
· No ano 1.989 foi elixido con dez alumnos máis do Conservatorio Superior de Música de Vigo, para realizar un intercambio musical coa cidade de "LORIENT " (Francia).
· Foi membro do cuarteto de saxofóns " SAX DISONANTI ", que  foi seleccionado no II certame de "NOVOS INTÉRPRETES GALEGOS".
· Impartiu un curso de Saxofón xunto co cuarteto " SAX DISONANTI ", no Centro Cultural de Valladares.

· Foi Director da Banda Escola de Música de Beade ata o ano 1.992, levando paralelamente a Dirección do Coro infantil do C.S.C.R.  de Beade, tamén fundado por el.

· Dirixiu ao conocidísimo concertista de Frauta " MIGUEL DE SANTIAGO", catedrático de Frauta do Conservatorio Superior de Música de Vigo, en diversas ocasións, tanto coa Banda Escola de Música de Beade, coma coa Banda de Música Municipal de A Estrada.
· Gravou un L.P. coa Banda Escola de Música de Beade, máis recentemente un segundo L.P. no ano 1994 coa Banda de Música Municipal de A Estrada, con motivo do seu 125 aniversario, así como tamén realizou diversas gravacións para a TVG con esta última, así como coa Coral Polifónica de Soutomaior, facendo con estas dúas últimas agrupacións diversas gravacións para a radio autonómica galega. 

· No 1997  gravou coa Coral Polifónica de Soutomaior un L.P. titulado"...por iso meu carro canta". 

· No ano 1999 gravou "TROULADA EN BOS AIRES",con motivo da viaxe que a Banda de Música Municipal de A Estrada realizou a Bos Aires (Arxentina). En Decembro de 2003 a RTVG, realiza unha gravación en directo do concerto de ópera e zarzuela que foi interpretado conxuntamente pola coral polifónica estradense, coral polifónica de Soutamaior e a Banda de Música municipal da Estrada. De esta gravación posteriormente editouse o disco titulado "CONCERTO DE ÓPERA E ZARZUELA".
· No ano 1.993, participa como solista na " ORQUESTRA SINFÓNICA DE GALICIA ".
· Exerceu como profesor de Saxofón no Conservatorio de grao medio de Ponteareas, así como nas súas dúas filiais de As Neves e Torroso.

Actividades

· Como actividades complementarias dedícase á composición, tendo actualmente compostos unha serie de Pasodobles como " KEN KEIRADES", dedicado a Manuel García Barros, escritor estradense, coa Banda de Música Municipal de A Estrada no ano 1999, "XACOBEO 99", "BEADE" , dedicado á banda Escola de música desta parroquia, e gravado tamén coa Banda de Música Municipal de A Estrada no 99 e máis recentemente coa Banda de Música " Escola de Beade ".  
· Tamén ten música coral tanto no terreo sacro coma no popular. Ex: "A MIÑA VOZ CARA O SEÑOR" ou "TEMBRA UN NENO NO PÓRTICO HÚMIDO" sendo a letra de esta última de Rosalía de Castro. " CANTAR DO BERCE" con letra de Xohán Vicente Viqueira, "ÁS NUBES" con letra de Gabriela Mistral. Máis recentemente no ano 2001 compón o pasodoble "RAMÓN CAMPOS" que se estrea na Estrada o 28 de Xuño de 2002. 
· Tamén para Orquestra no ano 2003, compón o "HOMENAGEM A BARTÓK BÉLA" que como o seu título indica é en homenaxe ao Mestre Compositor.  Estréase o 10 de Xuño de 2004 no Teatro Principal de A Estrada pola Orquestra sinfónica de Viana do Castelo ( Portugal). Esta obra está editada por Arte Tripharia e pertence á colección de Corpus Musicum Gallaeciae. Tamén no mesmo ano a Excma Deputación Provincial de Pontevedra edita a " SUITE GALAICA", obra composta para formación bandística, e que foi obra obrigada na sección segunda do IV CERTAME PROVINCIAL DE BANDAS DE MÚSICA, que organiza a mencionada Deputación.  No ano 2004 remata "MINIATURAS SINFÓNICAS" para grande Orquestra. 
· 19 de Xaneiro de 2007 participa na estrea de obras dos alumnos do mestre Antón García Abril, coa súa obra de cámara titulada "FANTASÍA". A estrea realizouse no auditorio da E.A.E.M. coa Orquestra da escola e baixo a dirección de Maximino Zumalave. No ano 2007 estrea a obra de cámara "José Valcarcel", obra creada para o certame de Novos Intérpretes que se desenvolve na Estrada a nivel Galego,  na sua  VII edición. Tamén no ano 2007 compón a Habanera "CEN ANOS HAI", como homenaxe ao centenario do himno galego, con letra de Xose Mª Lema, Profesor e historiador e á súa vez compoñente da Coral Polifónica Estradense.  A idea desta composición xurdiu un ano antes en La Habana nunha xira desta coral. Esta  obra foi estreada o 30 de Xuño de 2007 no Teatro Principal de A Estrada.

Recibiu o premio "SAN MARTIÑO" 1998, xunto con Isaac Díaz Pardo, e a Mesa Pola Normalización Lingüística.

No ano 2004, foille outorgado o premio "AVELINA VALLADARES".
Posteriormente, no ano 2008 outórgaselle a distinción do "SALMÓN DE OURO", no concello da Estrada.

Continúa traballando na formación da Nova Orquestra do Conservatorio de A Estrada, que conta con máis de cincuenta compoñentes.

